
VIl PREMIO RODOLFO PRADA A XESTION CULTURAL 2025

BASES

Como consecuencia da proposta xurdida no marco do “Premio Ourensania 2016”, de
rescatar cada ano do silencio da historia a un ourensan que ao longo da sua vida destacara
por encarnar os valores socioculturais da ourensania e da galeguidade polo mundo, e de que
ao longo do ano 2017 a figura elixida fose o activista cultural Rodolfo Prada Chamochin,
natural do lugar dos Peares (A Peroxa), o Consello da Ourensania, constituido formalmente
o dia 20 de decembro de 2016, acordou propofer, asi mesmo, a realizacién de diversas
iniciativas de caracter cultural que axuden a dar a cofiecer os méritos que atesoura a memoria
deste ourensan completamente descofiecido hoxe polas novas xeracions.

Tendo en conta, pois, que a actividade social desenvolvida por Rodolfo Prada en Bos
Aires tivo lugar fundamentalmente no contexto da xestién cultural, no que deixou
innumerables mostras dentro da colectividade galega en Arxentina, o Consello da Ourensania
propuxo a creacion do “Premio Rodolfo Prada a xestién cultural”, destinado ao recofiecemento
anual do labor cotian que realizan os xestores culturais, tanto sexa dende unha perspectiva
profesional como dende o ambito afeccionado, na nosa Comunidade, ben sexa no sector
institucional ben no ambito da iniciativa privada pero con incidencia social.

Un premio, polo tanto, de periodicidade anual e de ambito galego, que se rexera polas
seguintes bases:

Artigo 1) Convocatoria

Convocase o “VlII Premio Rodolfo Prada & xestion cultural 2025”, na oitava edicion,
dirixido a persoas, tanto profesionais como afeccionadas, proxectos ou colectivos, que se
signifiguen pola xestidon de iniciativas de caracter cultural e que desenvolvan a sua actividade
na Comunidade Auténoma Galega ou féra de Galicia, pero con claras referencias nos seus
contidos e obxectivos a cultura galega.

Enténdese que o contexto cultural no que se convoca este premio son aquelas
iniciativas que tefien cabida dentro dalgunha das modalidades que se relacionan
tradicionalmente no marco xenérico da cultura e, por extension, de actualidade e de
perspectivas de futuro, no novo concepto das industrias culturais e creativas:

e Artes Escénicas

e Artes Plasticas

e Audiovisual

e Etnografia

e Letras

e Musica

e Patrimonio Histérico e Cultural

e Industrias culturais e creativas

e Proxeccion exterior da cultura galega

Artigo 2) Obxecto e contido dos premios

Concederanse tres categorias de premios:

Colaboracion directa da Deputacion Provincial de Ourense co proxecto cultural que
promovan as persoas fisicas, tanto profesionais como voluntarias, ou colectivos, cunha
aportacion de 3.000 €, 2.000 € ou 1.000 €. O premio complétase cunha escultura ou obxecto
conmemorativo realizado por artistas ourensans de reconecido prestixio, asi como un diploma
acreditativo.

A maiores, establecese un premio por cada unha das catro provincias galegas
facéndose expresa referencia a cal delas corresponde cada gafiador. Tamén recibiran
escultura e diploma e tera unha dotacion econémica de 1.000 €.

O xurado concedera un premio especial, neste caso consistente na escultura e
diploma, ainiciativa cultural desenvolta fora de Galicia, que este xurado considere merecedora
desta distincion por axustarse o espirito da mesma, tendo en conta o sentido mais amplo
deste premio. Para este apartado pediranselle tres proposta a Federacion Estatal de
Asociaciéns de Gestores (FEAGC), sobre as que o xurado tomara a sua decision.

Polo tanto, a contia maxima do “VIlI Premio Rodolfo Prada a xestion cultural” sera de
10.000,00 € con cargo a aplicacién orzamentaria 334.20/481.07.

Na documentacion, publicidade ou calquera difusion dos proxectos ganadores farase
constar de forma clara que foi merecedor do “VIll Premio Rodolfo Prada a xestion cultural
2025”.

O premio poderase declarar deserto en todas ou nalgunha das modalidades, de non
existiren candidatos de calidade adecuada, a xuizo do xurado.

Artigo 3) Candidaturas

1. Poderan optar ao premio as persoas, proxectos ou colectivos, tanto profesionais como
afeccionados ou entidades que se distingan pola sua traxectoria relacionada co
obxecto destes premios.

2. As candidaturas poderan ser presentadas por persoas fisicas, colectivos culturais ou
institucions publicas ou privadas do ambito cultural dentro do prazo sinalado nas
presentes bases.

3. O mesmo xurado, unha vez constituido como tal, tamén podera formular propostas
sobre estes premios.

4. Non seran admitidas candidaturas que xa foran premiadas en ediciéns anteriores ou
teAan unha relacién directa con estas.

Artigo 4) Documentacién e prazo de presentacién

1. As candidaturas deberan ser presentadas a través do formulario normalizado que
acompana estas bases. As solicitudes, subscritas polo interesado iran dirixidas a

Presidencia da Deputacion Provincial, e poderan presentarse en calquera dos lugares
previstos no artigo 16.4 da Lei 39/2015, do 1 de outubro, do procedemento administrativo
comun das administracions publicas.

2. O formulario de presentacion da candidatura ao premio debera ir acompanado dunha
breve memoria de non mais de 5 folios, nos que se recollan, literal e graficamente, os
méritos xustificativos da presentacion da candidatura, asi como aqueles enlaces a
redes onde se poida obter un cofiecemento mais preciso da iniciativa.

3. O prazo de presentaciéon de candidaturas rematara o 16 de xufo de 2025.

Artigo 5) Xurado

1. O xurado, intentando garantir a paridade entre homes e mulleres, estara formado por
9 membros de acordo coa seguinte composicion:

a) Presidente: O Presidente da Deputacion Provincial de Ourense ou persoa na
que este delegue.

b) Vogais:

¢ 1 representante da Deputacion Provincial de Ourense

o 1 representante da Secretaria Xeral de Cultura

e 4 profesionais de recofiecido prestixio no ambito da xestion cultural
designados pola Deputacién Provincial de Ourense

e 1 representante da Asociaciéon Galega de Profesionais da Xestion
Cultural (AGPXC)

¢ 1 representante da Asociacién Cultural Rodolfo Prada, dos Peares

c) Secretario: Actuara como secretario (con voz, pero sen voto) un responsable
da Area de Cultura da Deputaciéon Provincial de Ourense.

Artigo 6) Resoluciéon

1. O prazo maximo para resolver e notificar a resolucion do premio non excedera do dia
30 de xufio do 2025, unha vez o xurado tefia tempo suficiente de analizar as diferentes
candidaturas presentadas.

2. A decision do xurado en que se resolva a concesiéon dos premios farase publica a
través dos medios de comunicacion e da paxina web da Deputacion Provincial de
Ourense.

Artigo 7) Entrega dos premios
Os premios entregaranse no transcurso dun acto institucional presidido polo presidente

da Deputacion Provincial de Ourense, entidade organizadora destes premios e que se fara
publico oportunamente.

